
alosarimata 2026
Savo alosaripe si kado?
Kurke o 13 september 2026 si alosaripe pa o 
riksdagen, region- taj kommunfullmäktige. Le 
thana ando riksdagen, region- taj kommunfull-
mäktige ulaven pe pala čiro taj sa le kaverenge 
glasura.

•	 O riksdagen lel decizija pa le zakonura save si te 
len zor ando Švedo. 

•	 O regionfullmäktige lel decizija pa e bolnjica 
(sjukvård) taj lokalno trafiko.

•	 O kommunfullmäktige lel decizija pa e škola taj 
pa phurengo žutipe (äldreomsorg).

Kaj taj kana birij te dav muro glaso?
Khatar o 26 augusti taj ži po alosarimasko djes o 
13 september biris te šoves čiro glaso angla 
alosaripe. Biris te šuves čiro glaso ande sako lokalo 
angla-alosarimasko pa intrego them. Po 
alosarimasko djes o 13 september biris te šuves 
čiro glaso ande čiro alosarimasko lokalo savo si 
iskirime pe čiri alosarimaski-kartja (röstkort). 
Informačia pa sa le lokalura arakhes po val.se.

Birij te alosarav anda kaver them?
Te san ando kaver them biris te šuves čiro glaso 
perdal e počta vaj šaj alos angla alosaripe pe but 
švedicka ambasadura taj konsulatura. Trubuj tu jek 
specialno materialo te šaj des čiro glaso perdal e 
počta. Kado zamuvis katar o Valmyndigheten, e 
komuna, ambasadura vaj konsulatura.

O glaso šaj bišaves perdal e počta katar jek kaver 
them maj sigo o 30 juli. Biris te alos angla 
alosaripe pe ambasadura vaj konsulatura maj sigo 
o 20 augusti.

Te san švedicko manuš ando kaver them (taj naj tu 
adreso ando Švedo) šaj primis o alosarimasko 
materialo taj e avrutni themeski alosarimaski-

kartja bišadi tuke počtasa te si tu čiro adreso 
skirime kaj o Skatteverket. Te si tu jek švedicko 
digitalno počta (digital brevlåda) lesa čiri avrutni 
alosarimaski-kartja digitalnje taj vi po papiroši.

Ande save alosarimata šaj dav muro 
glaso?
Pe čiri alosarimaski-kartja (röstkort) si informačia 
pa le alosarimata ande save tut si alosarimasko 
čačipe (rösträtt). E alsosarimaski-kartja avel ande 
čiri digitalno počta vaj sar papirušuno lil.

Tut si alosarimasko čačipe kaj o riksdagen te san:
•	 18 beršengo po alosarimasko djes,
•	 švedicko citizento/medborgare 
•	 te san vaj sanas iskirime ando Švedo.

Te gelantar ando kaver them taj či san aba iskirime 
(folkbokförd) ando Švedo, trubuj te meldulis tu 
kaj o röstlängden sako dešto berš te šaj les o 
avrutno alosarimasko lil taj materialo katar o 
Valmyndigheten.

Tut si alosarimasko čačipe kaj o region- taj 
kommunfullmäktige te san:
•	 18 beršengo po alosarimasko djes,
•	 švedicko citizento taj san iskirime po adreso 

ande komuna vaj regiono vaj 
•	 citizento ande varesavo EU them vaj citizento 

ando Island vaj Norvego taj san iskirime ande 
komuna vaj ando regiono

•	 citizento ande varesosko kaver them vaj bi 
themesko, taj san iskirime po adreso ando Švedo 
trin bers angla alosarimasko djes taj san iskirime 
ande komuna vaj regiono.

So trubuj te lav manca?
Trobuj te les tusa jek identifikacia. Te na naj tu 
identifikacia taj či san pindžardo le bučarenge kaj 
primin le glasura, birij jek kaver manuš te zurarel 

https://www.val.se/


čiro identiteto. O manuš kaj zurarel čiro identiteto 
trubuj atunči te sikavel peski identifikacia. 
Alosarimaske lila taj alosarimaske kuvertura si pe 
sa le thana kaj šaj šuves čiro glaso.

Sar šuvav muro glaso?
Ando alosarimasko lokalo alosares alosarimaske 
lila save si pa le ružni alosarimata. Tu les jek 
alosarimasko lil pa sako alosaripe kaj si te šuves 
čiro glaso. Le alosarimaske lila pa o riksdagen, 
region- taj kommunfullmäktige si len ružni 
kolorura.

Le alosarimaske lila si:
•	 galbena pe o alosaripe po riksdagen
•	 vuneta pe o alosaripe po regionfullmäktige taj 
•	 parne pe o alosaripe po kommunfullmäktige.

Alosarimaske lila si pe sa le thana kaj biris te šuves 
čiro glaso.

Šuv čiro glaso pe partia
Tu šuves minding čiro glaso pe jek partia. Le 
partiako anav si iskirime po alosarimasko lil. Tena 
birisa te arakhes o alosarimasko lil kodola partiako 
pe kaste kames te šuves čiro glaso, biris te iskiris la 
partiako anav pe jek šušo alosarimasko lil. Jek šušo 
alosarimasko lil si jek alosarimasko lil bi partiako 
anav.

Šuv čiro glaso po manuš
Te kames te šuves čiro glaso pe jek anda le partiake 
kandidatura, biris te šuves jek trušul ande boksa 
angla le kandidatosko anav po alosarimasko lil. 
Biris feri te šuves trušul pe jek kandidato. Biris vi 
te šuves čiro glaso pe jek manuš te skirisa la 
partiako anav taj le kandidatosko anav pe jek šušo 
alosarimasko lil

Trobuj te aves korkoro kana les alosarimaske lila 
taj pala o falo kana lašares čiro glaso. Čiro 
alosaripe si sekreto.

Birij te lav žutipe le alosarimasa?
Te san nasvalkerdo vaj trubuj tu kaver žutipe, biris 
te les žutipe katar jek bučari kaj primij le glasura. 

Le bučaren kaj primin le glasura si o obovjonsko 
te na phurin khanči (tystnadsplikt) taj našti te 
phurin khanikaske pe kaste šutan čiro glaso. Šaj vi 
les žutipe kaverendar feri atunči trobuj vi jek 
bučari kaj primij le glasura te avel khote.

Si informačia pa le lokalura po val.se. Biris vi te 
kontaktulis čiri komuna te les maj but informačia 
te si žutimataske materialura ande čiro lokalo.

Te trubuj tu materialo le korrenge biris te manges 
kodo katar o Valmyndigheten. Birij te lav žutipe le 
alosarimasa?

Sar te dav muro glaso te na birija te 
aresav kaj o lokalo?
Te si tuke phares te areses kaj jek lokalo te šuves 
čiro glaso anda kodo ke san nasvalkerdo, biris te 
les žutipe katar jek budo (bud) savo ingerel čiro 
glaso kaj o lokalo. Te šuves čiro glaso le budosa 
trubuj tu jek specialno materialo savo manges 
katar e komuna vaj o Valmyndigheten.

Biris vi te les žutipe katar le bučara kaj primin le 
glasura, save pašon karing tute te primin čiro 
glaso, kado bušol phirdo glasongo primipe 
(ambulerande röstmottagning). Kontaktulin čiri 
komuna pe maj but informačia.

Informačia pa sar te šuves čiro glaso le budosa vaj 
perdal o phirdo glasongo primipe arakhes po val.
se taj kaj čiri komuna.

Kaj arakhav maj but informačia pa le 
alosarimata 2026?
Po val.se si sa so trubuj te žanes angla le 
alosarimata 2026. Khote si vi informačia pe maj 
letko švedicko šib, pe vastengi šib (teckenspråk) taj 
vi kaver šiba.

